
Тағылым

Сұрасаң – Мәди еді менің атым...

Қазақ халқының рухани қазынасына мол мұра қалдырған дара тұлға, әйгілі әнші, 
композитор, ақын, күрескер, ұлтымыздың қайсар ұлы – Мәди Бәпиұлының туғанына биыл 
145 жыл толып отыр. Осыған орай Қарқаралы аудандық кітапханасының бастамасымен 
«Шежірелі өлке» өлкетану бағдарламасы аясында жас өлкетанушылармен тағылымды 
саяхат шарасы ұйымдастырылып, қазақ руханиятының асыл перзентінің өмірі мен өнеріне 
арналған үлкен көлемді кітап көрмесі көпшілік назарына ұсынылды.

«Сұрасаң – Мәди еді менің 
атым...» атты кітап көрмеде Мәди 
Бәпиұлының шығармашылық 
мұрасы мен күрескерлік өмір 
жолынан сыр шертетін әдебиет­
терді, басылымдар мен архивтік 
құжаттарды қамтып, оқырман­
дарға мазмұнды мәлімет берілді. 
Көрме сөрелерінде ақынның өмі­
рі мен өнері жайлы жазылған 
зерттеулер, естеліктер мен түрлі 
мақалалар, сондай-ақ оның ха­
лық жадында сақталған ән мә­
тіндері мен жыр-дастандары топ­
тастырылды.

Мәди бабаның ұлт рухын 
асқақтатқан тұлғасын ұлықтау 
мақсатында өткізілген шара Қар­
қаралының қастерлі топырағында 
орын тепкен Мәди ескерткішінің 
алдында Әлімжан Мәкеновтың 
«Қарқаралы» әнімен салтанатты 
түрде ашылды. Салтанатты жи­
ынға ауданның зиялы қауымы, 
жас өлкетанушылар, колледж 
студенттері, кітапхана оқырман­

дары мен өнерсүйер қауым жи­
налып, баба рухына тағзым етті.

Шара барысында жергілікті 
ақын, «Қаламгер» қызығушылар 
клубының төрағасы Руслан Жа­
манханұлы сөз алып, Мәди Бә­
пиұлының тағылымды ғұмыры 
мен қилы замандағы күрескерлік 
бейнесін баяндап, баба рухына 
арнаған жүрекжарды өлеңін оқы­
ды. Оның өлеңі жиналған жұрт­
тың жүрегіне жол тауып, көпшілік 
бір сәт өткен күннің өшпес өне­
гесіне шолу жасады.

Сонымен қатар, Мыңжасар 
Әдікенов атындағы Қарқаралы 
ауылшаруашылық колледжінің 
студенттері Марат Нұртілеу Қа­
нағатұлы мен Хасен Даниэль 
Дулатұлы және «Қаламгер» 
клубының мүшелері Серік Аяу­
лым Серікқызы, «Дебат» үйір­
месінің оқушылары қатысты. 
Оқушылар Дулатқызы Ақнұр, 
Жұмабек Арманай, Сайлаубек 
Айшуақ Мәди шығармаларынан 

үзінділерін оқып, ұлттық өнерді 
дәріптеуге өз үлестерін қосты. 
Мәди Бәпиұлы атындағы 
№44 жалпы білім беретін трек 
мектебінің кітапханашысы Наза­
рова Мейрамгүл Ершовна және 
оқушылары Еділхан Ақерке 
«Шіркін-ай», Төлеген Балым 
«Қарқаралы» өлеңдерін оқып, іс 
шараға атсалысты.

Алаштың асыл перзенті жаз­
ған өлең-жырлар жастардың 
орындауында жаңа леппен, 
асқақ рухпен шырқалды. Кештің 
көркін Мәди әндерін шеберлікпен 
орындап жүрген әнші Ардақ Мұ­
сатаевтың орындауындағы «Қар­
қаралы» әні аша түсті.

Рухани кештің ерекше бөлігі 
ретінде Мәди Бәпиұлы атындағы 
мешіттің бас имамы Қобыланды 
Асхат Саянұлы сөз сөйлеп, баба 
рухына арнап құран бағыштады. 
Қатысушылар Мәди бабаның 
мәңгілік мекені – Қарқаралы 
баурайындағы зиратқа барып, 

Семинар

Тарих тағылымы – ұрпақ санасында
31 мамыр – қазақ халқының 

жадында қасіретті күн. Бұл – Саяси 
қуғын-сүргін және ашаршылық 
құрбандарын еске алу күні. Осы 
атаулы дата аясында Қарқаралы 
аудандық Жастар ресурстық 
орталығында тағылымы терең, 
мазмұны мәнді семинар-тренинг 
өтті. Шараның басты тақырыптары 
– “Алаш Орда көшбасшылары 
мен қазақтың би-шешендерінің 
мұрасы” және “Жаһандық 
құзыреттіліктер мен медиа 
сауаттылық” болды.

Іс-шараға арнайы қонақ ретінде Қара­
ғанды облысы кәсіпкерлері ассоциация­
сының атқарушы директоры Серік Мәлі­
бекұлы Санаубаев пен Е.Бөкетов атындағы 
Қарағанды университетінің қазақ әдебиеті 
кафедрасының профессоры, филология 
ғылымдарының докторы, Халықаралық 
Ақпараттандыру академиясының академигі, 
әдебиеттанушы, сыншы ғалым Жандос 
Қожахметұлы Смағұлов шақырылды.

Семинар барысында Жандос Қожах­
метұлы “Алаш Орда көшбасшылары мен 
қазақтың би-шешендерінің мұрасы” тақы­
рыбында мазмұнды баяндама жасап, ұлт 
руханиятының қайнарынан сыр шертіп, 

жас буын өкілдеріне тарихи сананы жаң­
ғыртудың маңызын жан-жақты түсіндірді. 
Ол Алаш ардақтыларының тағдыры ар­
қылы ел тәуелсіздігіне бастар жолдың 
күрескерлік рухын тілге тиек етіп, қазақтың 
би-шешендік дәстүрінің халық бірлігі мен 
құқықтық сананың қалыптасуындағы ро­
ліне кеңінен тоқталды.

“Тарих – ұрпаққа аманат. Біз өткенімізге 
тағзым ете отырып, болашаққа берік негіз 

қалаймыз. Алаш арыстарының мұрасы 
– елдікті ту еткен ерлік шежіресі”, – деп 
түйіндеді ғалым.

Семинардың келесі бөлімінде қазіргі 
заман жастарына аса қажетті “Жаһандық 
құзыреттіліктер мен медиа сауаттылық” 
тақырыбы қозғалды. Бұл бағытта қаты­
сушылар ақпараттық технологиялар 
дәуіріндегі сындарлы ойлау, жалған ақ­
параттан қорғану, цифрлық мәдениетті 

қалыптастыру жолдары туралы тың мә­
ліметтермен танысты.

Аталған шара – өткенге тағзым етіп, 
бүгінгі ұрпақтың таным көкжиегін ке­
ңейтуге арналған маңызды басқосу болды. 
Жастар тарапынан қойылған сұрақтар 
мен белсенділік бұл тақырыптардың 
өзектілігін тағы бір мәрте айғақтады.

Данат САҒАТ, 
Жастар орталығының маманы

БАСПАСӨЗ – 2025БАСПАСӨЗ – 2025
ҚҰРМЕТТІ ОҚЫРМАН!

Қарқаралы аудандық 
«Қарқаралы» газетіне екінші 

жарты жылдыққа жазылу 
науқаны басталды. Газетке 
жазылуды «Қазпошта» АҚ 

пошта байланысының барлық 
бөлімшелерінде, 

сондай-ақ 87755483523 
whatsapp бойынша 
ресімдеуге болады

Индекс                  
Санаттар

Жазылу 
бағасы

65626 Жеке 
жазылушылар 
үшін

3435.20 тг

55626 Зейнеткерлер 
үшін

2865.20 тг

15626 Кәсіпорындар 
мен ұйымдар 
үшін

4215.20 тг

Анықтама телефоны: 
 8-775-548-3523 

Аталмыш мерекеге орай 
Қарқаралы қаласындағы 
Плотина туристік кешенінде 
«Мемлекеттік рәміздер – ұлт­
тық мақтанышымыз» атты 
мазмұнды концерттік бағ­
дарлама ұйымдастырылды. 
Таңғы сағат 9:30-да кешен 
маңы елдік рухты ұлықтайтын 
ән-күйге бөленіп, ұлттық 
нақышта безендірілген алаң­
ға көпшілік қауым бет алды. 
Түрлі мекеме қызметкерлері 
мен қала тұрғындары көк Туды 
қолдарына алып, сап түзеп, 
ерекше бір отансүйгіш көңіл-
күймен жиналды.

Салтанатты шара Мем­
лекеттік Әнұранның орында­
луымен ашылды. Бұл – әрбір 
жүрекке қуат, көңілге сенім 
беріп, елдік рухты асқақ­
тататын сәт. Артынша Қарқа­
ралы ауданының әкімі Әділ­
жан Арғынұлы құттықтау 
сөз сөйлеп, ел тарихындағы 
бұл күннің маңызын атап өт­
ті. Сонымен қатар, ел да­
муына үлес қосып жүрген аза­
маттарды арнайы марапаттап, 
алғыс білдірді. Бұл – еңбектің 
еленуі мен елге қызмет етудің 
мәртебесін арттыратын игі 
дәстүр.

Сахнада отансүйгіштік пен 
рухани құндылықты жыр еткен 
өнер туындылары орындалды. 
Динара Ахметжанова «Жаса 
қазағым» әнін тебірене шыр­
қаса, «Аңыз» хореографиялық 

ансамблінің орындауындағы 
«Родина моя» биі көрермен 
көңілінен шықты. Еділхан Ақ­
еркенің жүрек тебірентерлік 
үнмен оқыған Мұқағали Ма­
қатаевтың «Үш бақытым» өлеңі 
де кештің мазмұнын тереңдете 
түсті.

Ән мен жырға толы мере­
келік бағдарламада Аида 
Әбілқасымова «Егемен Қа­
зақстан» әнімен көрермен 
ықыласына бөленсе, Ескендір 
Хасанғалиевтің жүректерге 
жол тапқан «Атамекен» әнін 
Нұрсұлтан Қасымбек, Ер­
кебұлан Уалханов  және Әлім­
жан Макенов әсерлі түрде 
орындап, көрермендерді ру­
хани биікке көтерді.

Бұл күн – жай ғана күн­
тізбедегі дата емес, бұл – әр­
бір азаматтың жүрегінде елім 
деп соққан махаббаттың кө­
рінісі. Мемлекеттік рәміздер 
– елдігіміздің белгісі, тәуел­
сіздігіміздің тұмары, хал­
қымыздың біртұтастығын біл­
діретін қасиетті нышандар. 
Оларды қастерлеу – барша­
мыздың азаматтық борышы­
мыз.

Салтанатты жиын соңында 
жүргізуші Әділет Шаймерденов 
барша халыққа жылы лебізін 
білдіріп, ұлт рухын асқақтатқан 
іс-шараны қорытындылады.

«Қарқаралы ауданы 
әкімі аппараты» ММ 

тапсырысымен

Мереке шуағы

Мемлекеттік рәміздер – 
елдігіміздің белгісі, 
егемендігіміздің тұғыры

4 маусым – әрбір қазақстандықтың жүрегінде отансүйгіштік 
пен мақтаныш сезімін ұялататын айрықша күн. Бұл – Тәуелсіз 
Қазақстанның тұғыры биік, рухы асқақ символдары – 
Мемлекеттік рәміздер күні. Елдік пен бірліктің, тәуелсіздік пен 
тұтастықтың айғағы болған бұл күнді Қарқаралы жұртшылығы 
да ерекше сән-салтанатпен атап өтті.

аруаққа құран оқып, рухына 
тағзым етті. Бұл игі шара – 
ұлттық болмыс пен асыл мұ­
раны қастерлеудің айқын кө­
рінісі болды.  

Бұл жайыңда Мәдидің жи­
ені, Қазақ ССР-інің тұңғыш 
жер-су наркомы, одан кейін де 
бірқатар жауапты қызметтер 
атқарып, дербес зейнеткер­
лікке іліккен, Алматыда тұ­
рып, бертінде қайтыс болған 
Әшімбек Бектасовтың «Жа­
зушы баспасынан 1973 жылы 
жарық көрген «Мәди» атты 
деректі кітабында егжей-
тегжейлі баяндалады. Ә.Бек­
тасовтың  туындысы әйгілі 
сазгер-әнші Мәди Бәпиұлы 
туралы сыр шертеді. Автор 
Мәдидің шыр етіп дүние есігін 
ашқаннан бақилық болғанға 
дейінгі ғұмырын толық қам­
тылған. Және тарихи тұр­
ғыдан барынша дәл беруге 
тырысқан. Кітапта Мәди Бә­
пиұлының сал-серілік һәм 
тар жол тайғақ кешулі өмірі, 
абақтыдағы күндері, қайғылы 
қазасы әдеби көркем тілмен 
тартымды баяндалады. Мәди 
Бәпиұлы жайында толық мағ­
лұмат алғыларыңыз келсе, 
осы кітапті оқуларыңызға 
кеңес беремін. 

Осындай өнегелі шаралар 
– ел жадындағы тарихи тұлға­
ларды ұлықтап, олардың асыл 
мұрасын өскелең ұрпаққа ама­
наттау, ұлттық рух пен бірлікті 
нығайтудың маңызды тетігі. 
Мәди Бәпиұлының асқақ рухы 
– қазақтың қайсарлығының, 
намысшылдығының, еркіндік 
сүйгіштігінің мәңгілік символы.

Аудандық кітапхананың 
ұйымдастыруымен өткен бұл 
тағылымды шара – ұлттық мұ­
раға, мәңгілік құндылықтарға 
деген зор құрметтің айғағы. 
Ұлт тарихы мен руханиятын 
қастерлеу мақсатында қол­
ға алынған мұндай игі бас­
тамалар алдағы уақытта да 
кітапханалар жүйесінде өз 
жалғасын таба бермек.

Ұрпақ жадында ұлықталып, 
тарих төрінде сақталар Мәди 
мұрасы – ел рухының мәңгілік 
шамшырағы.                                                                  

       
 Рауана ЖАПЕНОВА,

Қарқаралы 
орталықтандырылған 

Кітапханалар жүйесінің 
библиографы

Абай сайлау округі бойынша

Жұмажан Елдар Құмарұлы, 1996 жылы туған, 
Бас маман, «Қарқаралы ауданы Қасым Аманжолов 
ауылдық округі әкімі аппараты» ММ, Қарағанды 
облысы Қарқаралы ауданы Талды ауылының 
тұрғыны, өзін-өзі ұсынды.

Киясова Назира Муратовна, 1991 жылы туған, 
Бас маман, «Қарқаралы ауданы Қарағайлы кенті 
әкімі аппараты» ММ, Қарағанды облысы Қарқаралы 
ауданы Қарағайлы кентінің тұрғыны, өзін-өзі 
ұсынды.

Тактанов Рустембек Муратович, 1987 жылы 
туған, Әкім, «Қарқаралы ауданы Абай ауылдық 
округі әкімі аппараты» ММ, Қарағанды облысы 
Қарқаралы ауданы Айнабұлақ ауылының тұрғыны, 
«AMANAT» партиясы» ҚОФ Қарқаралы аудандық 
филиалы ұсынған.

Жаңатоған сайлау округі бойынша

Какенова Сымбат Маратовна, 1988 жылы 
туған, Сектор меңгерушісі, «Қарқаралы ауданының 
жұмыспен қамту және әлеуметтік бағдарламалар 
бөлімі» ММ, Қарағанды облысы Қарқаралы ауданы 
Қарқаралы қаласының тұрғыны, өзін-өзі ұсынды.

Толеубаев Максат Дюсенханулы, 1986 жылы 
туған, Терроризмге қарсы комиссиясының бас 
инспекторы, «Қарқаралы ауданы әкімі аппараты» 
ММ, Қарағанды облысы Қарқаралы ауданы 
Қарқаралы қаласының тұрғыны, өзін-өзі ұсынды.

Шопаев Бейбит Кайыржанович, 1990 жылы 
туған, Басшы, «Дуанбек» ШҚ, Қарағанды облысы 
Қарқаралы ауданы Жаңатоған ауылының тұрғыны, 
«AMANAT» партиясы» ҚОФ Қарқаралы аудандық 
филиалы ұсынған.

Нұркен Әбдіров сайлау округі бойынша

Бейсенбеков Аян Куралович, 1963 жылы туған, 
Әкім, «Қарқаралы ауданының Нұркен Әбдіров ау­
ылдық округі әкімі аппараты» ММ, Қарағанды об­
лысы Қарқаралы ауданы Жарлы ауылының тұр­
ғыны, «AMANAT» партиясы» ҚОФ Қарқаралы ау­
дандық филиалы ұсынған.

Есов Нариман Жумакожаевич, 1981 жылы ту­
ған, Директордың м.а., «Қарқаралы ауданының 
№2 ЖББО мектебі» КММ, Қарағанды облысы Қар­
қаралы ауданы Қарқаралы қаласының тұрғыны, 
өзін-өзі ұсынды.

Сембаев Сайран Алматұлы, 1994 жылы туған, 
Бас маман, «Қарқаралы ауданының Темірші ау­
ылдық округі әкімі аппараты» ММ, Қарағанды об­
лысы Қарқаралы ауданы Татан ауылының тұрғыны, 
өзін-өзі ұсынды.

Мәди сайлау округі бойынша

Думанұлы Бекзада, 1991 жылы туған, Директор, 
«Қарқаралы ауданының жастар ресурстық ор­
талығы» КММ, Қарағанды облысы Қарқаралы ауданы 
Қарқаралы қаласының тұрғыны, өзін-өзі ұсынды.

Мұқан Айдар Жанатұлы, 1993 жылы туған, Бас 
маман, «Қарқаралы ауданының құрылыс, сәулет 
және қала құрылысы бөлімі» ММ, Қарағанды об­
лысы Қарқаралы ауданы Қарқаралы қаласының 
тұрғыны, өзін-өзі ұсынды.

Райым Бек-Арыс Оралбайұлы, 1984 жылы туған, 
Әкім, «Қарқаралы ауданы Мәди ауылдық округі әкімі 
аппараты» ММ, Қарағанды облысы Қарқаралы ауданы 
Айрық ауылының тұрғыны, «AMANAT» партиясы» 
ҚОФ Қарқаралы аудандық филиалы ұсынған.

Қарқаралы аудандық сайлау комиссиясы

Мен, Бейсенбеков Аян Кура­
лович 1963 жылы, 12-ші маусымда 
Қарағанды облысы, Қарқаралы ау­
даны, Нұркен ауылында дүниеге 
келдім. 1970 жылы Нұркен ауы­
лында №10 орта мектепке барып, 
1980 жылы мектепті аяқтадым. 
1980 жылы Қарағанды облысы, 
Мичурин ауданы, Мичурин сов­
хоз техникумының «Агроном» 
мамандығы бойынша оқуға түс­
тім, оқып жүріп 1981 жылы қа­
раша айында әскер қатарына 
шақырылып, 6 ай Отарда оқу-
жаттығуда болып, 1982 жылы 
Түркменстан Республикасының 
Мэри қаласында 1,5 жыл әскер 
қатарында борышымды өтедім. 1984-1986 жылдары Қарқаралы 
ауданы, Бейбітшілік ауылында жылқышы болдым.

- 1987 жылы Алматы қаласында СХН-ға агроном факультетіне 
оқуға түстім. 

- 1990 жылы отбасылық жағдайға байланысты сырттай оқу 
бөліміне ауыстым. 

- 1990 жылы Қарқаралы ауданы, Бейбітшілік ауылының №1 
бөлімшесінде есепші болып жұмысқа тұрдым.

- 1991-1993 жылдары Бейбітшілік совхозының №1 бөлімшесінде 
агроном-есепші  болып қызмет атқардым. 

- 1993-1995 жылдары Бейбітшілік совхозында бөлімше 
меңгерушісі  болып қызмет атқардым.

- 1995-1997 жылдары Бейбітшілік совхозының №1-ші 
бөлімшесінде қойшы болдым.

- 1997 жылы Бейбітшілік совхозында «Бейсенбек» шаруа 
қожалығының басшысы болдым.

- 2005 жылы Жаңатоған ауылындағы «Жаңатоған әкімінің 
аппараты» ММ жетекші маман болып қызмет атқардым.

- 2008 жылы «Нұркен Әбдіров ауылдық округінің әкімі аппараты» 
ММ жетекші маман болып ауыстым.

- 2009 жылы «Қарқаралы ауданының жер қатынастар бөлімі» 
ММ бас маман болып қызметке көштім.

- 2013 жылы «Нұркен Әбдіров ауылдық округінің әкімі аппараты» 
ММ жетекші маман болып ауыстым.

- 2013 жылдың тамыз айында Жаңатоған ауылдық округіне әкім 
болып тағайындалдым.

- 2017 жылы Нұркен Әбдіров ауылдық округіне әкім болып 
тағайындалдым және содан бері әкім қызметін атқарып келемін.

Сайлау алды бағдарлама
Спорт кешенін салуға жергілікті депутатпен бірлесе отырып 

жұмыс жасаймын.
Ақшоқы, Жекежал ауыз суды таяу арада қосуға ықпал етемін.
Нұркен ауылының тарихи атын қайтару бойынша жұмысын 

қолға аламын.
Атамекен көшесіне балалар ойын аланын орнатуға жұмыс 

жасаймын.
Мемлекеттік бағдарламалардың жүзеге асуына, оның ішінде 

шағын және орта бизнесті дамытуға бағытталған «Ауыл Аманаты» 
жобасын жүзеге асыруға, жұмыссыздық деңгейін азайтуға жұмыс 
жасаймын.

Саябақты ағымдағы жөндеу жұмыстарын жүргіземін.
Ауыл шаруашылық өнімдерін өндіруге көңіл бөлу.
Ауылды абаттандыру, ауылды көгалдандыру және санитарлық 

тазартумен айналысу, көшелерді жарықтандыру, тозған электр 
жүйелерін ауыстыру, сақтау жұмыстарын жақсарту;

Жергілікті бюджет қаражаты есебінен төленді.

Мен, Жұмажан Елдар Құмарұлы, 
1996 жылдың 22 желтоқсаныңда 
Қарағанды облысы, Қарқаралы 
ауданы, Қасым Аманжолов 
ауылында дүниеге келдім. 
Қазақстан Республикасының 
азаматымын.

2014-2018 жылдары Е.А.Бөкетов 
атындағы Қарағанды мемлекеттік 
университетінде «Қаржы» 
мамандығын,  2018-2020 жылдары 
Қарағанды қаласындағы Қарағанды 

Мен, Тактанов Рустембек Муратович 
1987 жылдың 27 қыркүйегінде 
Қарағанды облысы, Қарқаралы ауданы, 
Абай ауылында дүниеге келдім. Білімім 
жоғарғы (Құқықтану, Ақпараттық жүйе). 

1994-2004  жылы Абай атындағы 
орта мектебінің оқушысы болдым. 2008-
2010 жылдары Е.А.Бөкетов атындағы 
ҚарМУ-дың  математика факультетінің 
«Ақпараттық жүйе» мамандығы 
бойынша білімімді тәмамдадым. 2010-
2012 жылдары Қарағанды қаласы 
«Болашақ» университеті «Құқықтану» 
мамандығы бойынша білім алдым. 07.05.2008-10.08.2009 жылдары 
Қарқаралы ауданы Абай ауылдық округі әкімі аппаратының жетекші 
маманы. 10.08.2010-08.08.2017 жылдары Қарқаралы ауданы 
Абай ауылдық округі әкімі аппаратының бас маманы. 08.08.2017-
07.06.2021 жылдары Қарқаралы ауданы Қоянды ауылдық округінің 
әкімі.  Қазіргі уақытта Қарағанды облысы Қарқаралы ауданы Абай 
ауылдық округі әкімі болым қызмет атқарудамын. Үйленгенмін, екі 
қыз бала тәрбиелеп отырмын.

Сайлауалды бағдарлама

1. Қазақстан Республикасы Президенті Қ.К.Тоқаевтың «Әділетті 
Қазақстанның экономикалық бағдары» атты Қазақстан халқына 
Жолдауында көрсетілген басымдықтарды жүзеге асыру

2. Жергілікті қауымдастықпен бірлесе әрекет жасап бюджеттен 
арнайы бөлінген қаражатты қажетті әлеуметтік салаларға 
қолданып жұмыс жасауға;

3. Уақыт талабына сай жергілікті өзін-өзі басқаруды дамыту 
бағытында жұмыс жасап, Жергілікті қауымдастық, Ардагерлер 
кеңесі, Отбасы және әйелдер ісі кеңесі, Жастар ісі сияқты қоғамдық 
ұйымдардың жұмысын дамыта отырып, мемлекеттік басқарудан 
халықтық басқаруға қол жеткізу. Жергілікті жерде қоғамдық 
бақылауды енгізу арқылы ауылдағы ахуалға ауыл тұрғындарының 
ықпалын арттыруға қол жеткізу. Ауыл тұрғындарына әлеуметтік 
көмек көрсету жұмыстарын қадағалау. 

4. Жұқпалы мал ауруларының алдын алуда қолданыстағы 
мал қорымдарын қалыпқа келтіру, болмаған жағдайда жаңадан 
салғызуға ықпал жасау. 

5. Төменгі пайызды несиелер арқылы шағын және орта 
кәсіпкерлікті дамыту, қосымша жұмыс орындарын құруға және 

Мен Төлеубаев Мақсат Дю­
сенханұлы 28.08.1986 жылы Қа­
рағанды облысы, Егіндібұлақ 
ауданында дүниеге келдім, ұл­
тым қазақ, ана тілім қазақ тілі, 
Қазақстан Республикасының аза­
матымын.

Осы жылдан бастап, Қара­
ғанды облысы, Егіндібұлақ ау­
даны, Елебеков көшесі № 1 үйде 
тұрдым. 1992 жылы Қарағанды 
облысы Егіндібұлақ  ауданындағы 
№ 5 қазақ орта мектебінің 1 сы­
ныбына қабылданып, 2003 жылы 
аяқтадым. 2003-2005 жылдары 
аралығында Қазақстан Республикасы ІІМ Семей заң колледжін 
оқып бітіріп, заңгер мамандығын алдым. 

2006-2009 жылдары заңгер мамандығы бойынша Қарағанды 
облысы бойынша Қазтұтыну одағының Қарағанды экономикалық 
университетін сырттай оқып аяқтадым. 2005-2017 жылдары әр 
түрлі салада Ішкі істер органдарында қызмет атқардым. 

2017-2018 жылдары Ақмола облысы, Степногорск қаласында 
орналасқан АО «ГМК Қазақалтын» кәсіп орнында маман болып 
қызмет атқардым. 

2018-2022 жылдары Қарағанды облысы «Қарқаралы ауданы 
әкімі аппараты» ММ маманы болып қызмет атқардым. 

2022-2023 жылдары Қарқаралы аудандық орталық ауру­
ханасының төтенше жағдайлар инженері болып қызмет атқардым. 
29.09.2023 жылдан бастап Қарағанды облысы «Қарқаралы 
ауданы әкімі аппараты» ММ Терроризмге қарсы комиссиясының 
бас инспекторының міндетін атқарушы болып арнайы тексерістен 
өткенге дейін қабылдандым. 22.01.2024 жылдан бастап, осы күнге 
дейін «Қарағанды облысы Қарқаралы ауданы әкімі аппаратының» 
ММ Терроризмге қарсы комиссиясының бас инспекторы лауа­
зымында қызмет атқарып отырмын.

Отбасылымын, 2 балам бар.

Сайлауалды бағдарлама
Ауылдағы шағын кәсіпкерлікті дамытып, оның өркендеуіне 

ықпал жасаймын.
Жұмыссыз жастарға шағын несиелер мен облыс әкімінің 

кәсіпкерлікті дамыту бағытындағы гранттарын алып еңбек етуіне 
қолдау білдіремін.

Ауылды тұрақтандыру, жаңадан жұмыс орындарын ашу 
мақсатында сыртта жүрген кәсіпкерлерді ауылға тартып, инвест 
жоба бағытымен жұмыс жасауға ат салысамын.

Халық сенімінен шығып, адал қызмет етуге бар білімім мен 
күш-жігерімді жұмсаймын.

Жергілікті бюджет қаражаты есебінен төленді.

Қазақстан Республикасының «Қазақстан Республикасындағы 
сайлау туралы» Конституциялық заңының 113-5 бабы 9 тармағына 

сәйкес Қарқаралы ауданы ауылдық округтерінің әкімдігіне тіркелген 
кандидаттардың тізімдерін хабарлаймыз

Нұркен Әбдіров ауылдық округі әкімі 
лауазымына кандидат

 Бейсенбеков Аян Куралович

Абай ауылдық округі әкімі 
лауазымына кандидат

Жұмажан Елдар Құмарұлы

 Абай ауылдық округі әкімі 
лауазымына кандидат

Тактанов Рустембек Муратович

экономика университетінде «Менеджмент» мамандығы бойынша 
білім алып, оқуымды тәмәмдағаннан кейін туған жеріме оралып, 
тәжірибеммен, алған біліміммен бөлісуді мақсат еттім.

Еңбек жолым: 
11.2017-05.2018 жылдар аралығында Талды ауылының жалпы 

білім беретін №19 орта мектебінің базасындағы тірек мектебі 
(ресурстық орталық)» коммуналдық мемлекеттік мекемесінде 
уақытша шаруашылық меңгерушісі және 05 ставкада зертханашы 
болып жұмыс жасадым. Жұмыстан кеткен себебім негізгі қызметкер 
еңбекке жарамсыздығы демалысынан шығуына байланысты.

01.2019-04.2019 жылдар аралығында еңбек шартымен «Қасым 
Аманжолов ауылдық округі әкімі аппараты» ММ-нің маманы болып 
қызмет атқардым.

04.2019-07.2019 жылдар аралығында «Қасым Аманжолов 
ауылдық округі әкімі аппараты» ММ-нің жетекші маманы міндетін 
атқарушы қызметін атқардым.

07.2019- 03.2024 жылдар аралығында «Қасым Аманжолов 
ауылдық округі әкімі аппараты» ММ-нің жетекші маман қызметін 
атқардым.

03.2024 жылдан бастап қазіргі уақытқа дейін «Қасым 
Аманжолов ауылдық округі әкімі аппараты» ММ-нің бас маманы 
қызметіндемін. 

Сайлауалды бағдарлама
- Қазақстан Республикасы Конституциясы мен заңдары 

негізінде жүктелген мемлекеттік міндеттерді іске асырамын;
- Ауылды көгалдандыру және абаттандыру жұмысын қолға 

алып, ауылдың ішкі жолдарына жөндеу, көшелерді жарықтандыру, 
санитарлық-экологиялық тазалық жұмыстарын жүргізуді қолға 
аламын;

- Абай ауылдық округі тұрғындарының өмір сүру сапасы мен 
әл-ауқатын арттыруды және ауылдың әлеуметтік жағдайын 
жақсартуды басшылыққа алатын боламын.

Жергілікті бюджет қаражаты есебінен төленді.

округ экономикасына инвестициялық жобаларды тартуға.
7. Мемлекеттік бағдарламалардың жүзеге асуына, оның ішінде 

шағын және орта бизнесті дамытуға бағытталған «Ауыл Аманаты» 
жобасын жүзеге асыруға, жұмыссыздық деңгейін азайтуға жұмыс 
жасаймын.

8. Ауылды абаттандыру, ауылды көгалдандыру және 
санитарлық тазартумен айналысу, көшелерді жарықтандыру, 
тозған электр жүйелерін ауыстыру, сақтау жұмыстарын жақсарту;

9. Ауыл тұрғындарын мобильді байланыс жүйесімен және 
кең жолақты 4G ұялы интернент жүйесімен қамтамасыз ету 
антенналық-мачталық құрылымды орнату. 

10. Ауыл халқының санының артуына, басқа облыстан 
отбасылардың көшіп келуіне көмек көрсету. Орта мектептің 
сақталып қалуына ықпал ету.

11. Айнабұлақ елді мекенінде орналасқан 2 қабатты ғимаратын 
спорттық кешенге айналдыру. 

12. Әлеуметтік осал топтарға жалдамалық тұрғын үй 
құрылысын салу 

13. Су құбырларын (реконструкция) жөндеуден өткізуге 
қаражат бөлгізу, ауылды таза сумен 100 пайыз қамтамасыз ету 
мәселесін толық іске асыруға жұмыс жасаймын. 

14. Балалар ойын алаңын салуға ықпал етемін. 

Жергілікті бюджет қаражаты есебінен төленді.

Жаңатоған ауылдық округі әкімі 
лауазымына кандидат

 Төлеубаев Мақсат Дюсенханұлының 
сайлауалды бағдарламасы

Ресми

ХАБАРЛАНДЫРУ

"Greywolf Minerals" ЖШС учаскесінде 2023 жылғы 28 қыркүйектегі 
№ 2165-EL лицензиясы бойынша қатты пайдалы қазбаларды барлауға 
арналған іздеу және іздеу-бағалау жұмыстарының жоспарына 
жобалық құжаттама бойынша ашық жиналыс нысанында қоғамдық 
тыңдаулар өткізеді-43-70-(10а-5в-12,13,14,15,17), М-43-70- (10а-5г-
8,13), М-43-70-(10А-5г-11,12) (ішінара). 

Әсер ету аумағы: Қарқаралы ауданы, а.о.Тәттімбет, Ақтасты кенті 
Тыңдау 18.07.2025 ж.Қарқаралы ауданы, а.о. Тәттімбет, Ақтасты 

кенті, Қазыбек би көшесі, 19 (МҮ) мекенжайы бойынша өтеді: 
10:00 сағат ықтимал әсерлер туралы есеп 
11:00 сағат рұқсат етілген шығарындылар нормативтері; қоршаған 

ортаны қорғау жөніндегі іс-шаралар жоспары, өндірістік экологиялық 
бақылау бағдарламасы, Қалдықтарды басқару бағдарламасы 

сондай-ақ Zoom конференциясы арқылы (Идентификатор: 
2349387375, кіру коды: 1ed70s; сілтеме: https://us06web.zoom.us/j/234
9387375?pwd=CJqL7z9DzLiBOeaM9onUHFFbXGQsSO.1). 

Бастамашысы: "Greywolf Minerals" ЖШС, Алматы қ., Жароков к-сі, 
257/11 ғимарат 

Жобаны әзірлеуші: "EcoAudit" ЖК, Қарағанды қ., Ардақ к-сі 35, 2 
пәтер. 

Жобалық құжаттама пакетімен танысуға болады https://hearings.
ndbecology.gov.kz/, https://www.gov.kz/memleket/entities/karaganda-
tabigat?lang=ru. Ескертулер мен ұсыныстар тыңдаулар өткізілетін 
күнге дейін 3 жұмыс күнінен кешіктірілмейтін мерзімде қабылданады: 
ndbecology.gov.kz, expertiza.upr_krg@mail.ru және мекен-жайы: 
Қарағанды қ., Лобода к-сі, 20, тел. 8 (7212) 568166 

Қосымша ақпарат: aakbarova@GWM.fund, +77772334050.

ОБЪЯВЛЕНИЕ

ТОО «Greywolf Minerals» проводит общественные слушания в 
форме открытого собрания по проектной документации к Плану 
поисковых и поисково-оценочных работ на разведку твердых полезных 
ископаемых по Лицензии № 2165-EL от 28 сентября 2023г. на участке 
М-43-70-(10а-5в-12,13,14,15,17), М-43-70-(10а-5г-8,13), М-43-70-(10а-
5г-11,12) (частично).

Территория воздействия: Каркаралинский р-н, а.о.Таттимбет, 
п.Актасты 

Слушания состоятся 18.07.2025г. по адресу: Каркаралинский р-н, 
а.о.Таттимбет, п.Актасты, ул.Казыбек би,19 (ДК): 

10:00 ч Отчет о возможных воздействиях
11:00 ч Нормативы допустимых выбросов; План мероприятий 

по охране окружающей среды, Программа производственного эко­
логического контроля, Программа управления отходами а так же 
посредством Zoom конференции (Идентификатор: 2349387375, код 
доступа: 1ed70s; ссылка: https://us06web.zoom.us/j/2349387375?pwd=
CJqL7z9DzLiBOeaM9onUHFFbXGQsSO.1).

Инициатор: ТОО «Greywolf Minerals», г.Алматы, ул.Жарокова, 
здание 257/11

Разработчик проекта: ИП «EcoAudit», г.Караганда, ул.Ардак 35, 
кв.2.

С пакетом проектной документации можно ознакомиться на https://
hearings.ndbecology.gov.kz/, https://www.gov.kz/memleket/entities/
karaganda-tabigat?lang=ru.

Замечания и предложения принимаются в срок не позднее 3 
рабочих дней до даты проведения слушаний: на ndbecology.gov.kz, 
expertiza.upr_krg@mail.ru и по адресу: г.Караганда, ул.Лободы 20, 
тел.8 (7212)568166

Доп. информация: aakbarova@gwm.fund, +77772334050.

Мен, Шопаев Бейбит Кайыржа­
нович 1990 жылы 22 тамызда Қа­
рағанды облысы, Қарқаралы ау­
даны, Жаңатоған ауылында өмірге 
келдім. Білімім жоғарғы (Құрлық 
әскерлерінің әскери институты, ко­
мандалық тактикалық артиллерия 
мамандығы). 1997-2006  жылдары 
Жаңатоған ауылындағы №14 
орта мектепте білім алып, 2006-
2008 жылдары Қарағанды 
республикалық әскери мектеп-
интернатында оқыдым. 2008-2012 
жылдары Алматы қаласында 
Құрлық әскерлерінің әскери институтында білім алдым. Еңбек 
жолын 2012 жылы шілде айында Ақтөбе қаласында 66597 әскери 
бөлімде  танк ротасында взвод командирі болып бастадым. 
2015 жылы 320-мотоатқыштар батальонының штаб ротасының 
командирі, осы жылы Ақтөбе қаласындағы 34 әскери базаның 
артиллериялық дивизионының артиллериялық батарея командирі, 
2015-2018 жылдары Ақтау қаласындағы 25744 әскери бөлімінің 
минаатқыш батарея командирі, 2018-2019 жылдары 390 теңіз 
жаяу әскері бригадасының артиллериялық дивизион командирінің 
материалдық-техникалық қамтамасыз ету жөніндегі орынбасары 
лауазымдарында қызмет атқардым. 2023 жылдан бастап, туған 
жерім Жаңатоған ауылында «Дуанбай» шаруа қожалығын ашып, 
өзімді-өзім жұмыспен қамтыдым. Үйленгенмін, отбасында екі ұл 
тәрбиелеп отырмын.

Сайлаулды бағдарлама
Қауіпті ауру қоздырғыштарын жұқтырған ауру малдар, 

олардың биологиялық өнімдерін жою үшін санитариялық-
эпидемиологиялық қадағалау органдарымен келісілген орында 
санитариялық-ветеринариялық заңнама талаптарына сай мал 
қорымын (биотермиялық шұңқыр) салуды ұйымдастыру. 

Ауыл тұрғындарының, шаруа қожалықтарының иелерінің 
кәсіпкерлік бастамаларын қолдау мақсатында мемлекеттік 
қаржыландыру бағдарламалары, оларға қатысу ережелері мен 
талаптары туралы ақпараттық көмек көрсету.

Жастардың ауылда тұрып, жұмыс істеуіне тартымды және 
қолайлы жағдайлар жасау.

Ауыл тұрғындары, балалардың бос уақытын тиімді өткізуіне 
арналған орындар, дене шынықтыру және ойын алаңдарын 
жабдықтау

Мал шаруашылығында заманауи технологияларды қолдану 
арқылы жоғары көрсеткіштерге қол жеткізуге мүмкіндік беру 
(асылдандыру, қолдан ұрықтандыру).

Ауыл көшелерінің тазалығын қамтамасыз ету, қоқыстардың 
полигондарға уақытылы шығарылуын, санитарлық нормалардың 
сақталуын ұйымдастыру.

Ауыл тұрғындарының ауылдың қоғамдық өміріне, әлеуметтік 
жағдайына қатысты ұсыныстары, арыздары мен шағымдарын 
уақытылы қарастыру, заң шеңберіндегі шешімін табу, ауыл ішіндегі 
қоғамдық тәртіпті қамтамасыз етуде учаскелік инспектормен, 
ақсақалдар алқасымен, қауымдастық мүшелерімен өзара әре­
кеттестікте жұмыс атқару.

Жаңатоған ауылының бөлімшесі Ежебай елді мекеніндегі 2024 
жылы қолданысқа берілген аспалы көпірді қалпына келтіру бой­
ынша бастама көтеру.

Ежебай елді мекеніндегі қирандылардың қатты қалдықтарын 
арнайы белгіленген орынға шығару. 

Ауыл аумағында жоғары жылдамдықты оптоталшықты (4G) 
интернет желісінің жұмысын жетілдіру.

Жергілікті бюджет қаражаты есебінен төленді.

Мен, Райым Бек-Арыс Орал­
байұлы 1984 жылдың 28 жел­
тоқсанда Қарағанды облысы, Шет 
ауданы, Дәрия кентінде дүниеге 
келдім. Білімім жоғарғы (Халық­
аралық қатынастар бакалавры). 
1992-1998  жылдары Дәрия орта 
мектебінің оқушысы болдым. 1999-
2003 жылдары Алматы қаласында 
О.А.Жаутыков атындағы физика-
математика дарынды балалар 
мектебін аяқтадым. 

Е.А.Бөкетов атындағы ҚарМУ-
дың Тарих факультетінің дүние­
жүзілік тарихы мен халықаралық 
қатынастар кафедрасының "Халық­
аралық қатынастар" мамандығы бойынша студент болып, осы 
мамандықтың 2004-2008 жылдары үздік диплом иегері атандым. 

05.01.2009-05.12.2009 жылдары Қарағанды қаласында «Нәтиже» 
сүт фабрикасында сауда менеджері болып еңбек жолын бастадым. 
2010 жылдың қаңтар айынан бастап 2021 жылдың шілде айына дейін 
Қарағанды облысы Шет ауданы Дәрия кентінің әкімі болып қызмет 
атқардым. Қазіргі уақытта Қарағанды облысы Қарқаралы ауданы 
Мәди ауылдық округі әкімі болым қызмет атқарудамын. Үйленгенмін, 
төрт ұл бір қыз бала тәрбиелеп отырмын.

Сайлауалды бағдарлама
1. Жергілікті қауымдастықпен бірлесе әрекет жасап бюджеттен 

арнайы бөлінген қаражатты қажетті әлеуметтік салаларға қолданып 
жұмыс жасауға;

2. Төменгі пайызды несиелер арқылы шағын және орта кәсіпкерлікті 
дамыту, қосымша жұмыс орындарын құруға және округ экономикасына 
инвестициялық жобаларды тартуға.

3. Қазақстан Республикасы Президенті Қ.К.Тоқаевтың «Әділетті 
Қазақстанның экономикалық бағдары» атты Қазақстан халқына 
Жолдауында көрсетілген басымдықтарды жүзеге асыру

4. Уақыт талабына сай жергілікті өзін-өзі басқаруды дамыту 
бағытында жұмыс жасап, Жергілікті қауымдастық, Ардагерлер 
кеңесі, Отбасы және әйелдер ісі кеңесі, Жастар ісі сияқты қоғамдық 
ұйымдардың жұмысын дамыта отырып, мемлекеттік басқарудан 
халықтық басқаруға қол жеткізу. Жергілікті жерде қоғамдық бақылауды 
енгізу арқылы ауылдағы ахуалға ауыл тұрғындарының ықпалын 
арттыруға қол жеткізу. Ауыл тұрғындарына әлеуметтік көмек көрсету 
жұмыстарын қадағалау. 

Жаңатоған ауылдық округі әкімі 
лауазымына кандидат

Шопаев Бейбит Кайыржанович

5. Жұқпалы мал ауруларының алдын алуда қолданыстағы мал 
қорымдарын қалыпқа келтіру, болмаған жағдайда жаңадан салғызуға 
ықпал жасау. 

6. Шаруа қожалықтарының жұмысының уақыт талабына сай 
ұйымдастырылуын қадағалай отырып, мал басын асылдандыру, мал 
бордақылау алаңдарын ашып шаруашылықтың тиімділігін арттыру 
мақсатында кооперативтер құру, ауылшаруашылық өнімдерін жан-
жақты өңдеуді мемлекеттік қолдау тиімділігін арттыру;

7. Төменгі пайызды несиелер арқылы шағын және орта кәсіпкерлікті 
дамыту, қосымша жұмыс орындарын құруға және округ экономикасына 
инвестициялық жобаларды тартуға.

8. Мемлекеттік бағдарламалардың жүзеге асуына, оның ішінде 
шағын және орта бизнесті дамытуға бағытталған «Ауыл Аманаты» 
жобасын жүзеге асыруға, жұмыссыздық деңгейін азайтуға жұмыс 
жасаймын.

9. Ауылды абаттандыру, ауылды көгалдандыру және санитарлық 
тазартумен айналысу, көшелерді жарықтандыру, тозған электр 
жүйелерін ауыстыру, сақтау жұмыстарын жақсарту;

10. Ауылдың су жүйесін қалпына келтіру жұмыстарын жандандыруға 
жұмыс жасаймын.

11. Ауыл ішкі жолдарын қалпына келтіруге жұмыс жасаймын.
12. Ауыл тазалығын аса назарда ұстап жүйелі жұмыстар жасаймын

Жергілікті бюджет қаражаты есебінен төленді.

Мәди ауылдық округі әкімі 
лауазымына кандидат

Райым Бек-Арыс Оралбайұлы

ЕСКЕ АЛУ
Қарқаралы қаласының тұрғыны, 

аяулы сыныптас досымыз, қадірлі 
замандасымыз ГҮЛЖАХАН ӘМЕН
ҚЫЗЫНЫҢ өмірден озғанына 13 
маусымда 40 күн толады. 

Жаны жайсаң, досқа адал, мей­
ірімді де кеңпейіл досымыздан 
айрылып, жүрегімізге шер, жана­
рымызға жас толады. Бала кезден 
бірге өскен, ұшқан ұя – мектепті бір­
ге аяқтап, естен кетпес шуақты да 
қызықты шақтарды бірге бастан кеш­
кен аяулы Гүлжаханымызды қимай 
еске алудамыз. Оның арамыздан 
мәңгілікке кеткеніне көңіліміз сенбей, 
жарқын жүзін, сыңғырлаған дауысын, 
жадыраған келбетін әлі де көретіндей, 
жанымыз елегзиді. Туғаныңдай болған жақсы адамды кім өлімге 
қисын?! Қайтеміз, ардақты жанды сағынамыз, жабығамыз, қадірлі 
бейнесін, атқарған еңбегін, ізгі істерін жүрегімізде сақтап өтеміз. 
Алла алдынан жарылқап, жанын жәннатта, тәнін рахатта қылғай. 
Мәңгілік мекені пейіш болсын.

Өсіп-өндік, бірге жүрдік, қатар түзеп,
Шын достықпен жалғасқан біздің өзек.
Дұғамызды бағыштап досымызға,
Сағынышпен лүпілдеп соғар жүрек.

Сағына еске алушылар: Саулебай-Қайныкен,  Камел-Нағия,  
Маскен-Оля, Аман-Сания, Әлиасқар-Мағира, Қадыр-Мәкен,  
Мұрат-Бикамал, Қапиза, Айгүл, Рая-Қабдрахман, Айгүл, Сан
дуғаш

Үй сатылады

Қарқаралы ауданы, Көктас ауылы, Гагарина көшесі 15 
сатылады. Жеке тұрғын үй 5 бөлмелі, кең, жарық, жылы. Барлық 
жағдайы жасалған: су, жарық, жылу бар. Үйдің ауласында жазғы 
шағын ас үйі бар. Үлкен бау-бақша, артында мал ұстауға арналған 
кең бос жері және үлкен қорасы бар. Құжаттары толық. Бағасы: 500 
000 теңге (келісуге болады). Байланыс: 8 771 665 53 37

Қарқаралы қаласындағы Игенсартов көшесі 21 үй сатылады. 
Үй төрт бөлмелі, су және канализация жүйесі тартылған. Үйдің 
жанында азық-түлік дүкені салынған. Барлық құжаттары бар. Үйдің 
ауласы кең, қорасы бар. Тел: 8 775 679 19 62

Қарқаралы қаласындағы Игенсартов көшесі 28 ағаш үй 
сатылады. Үй төрт бөлмелі, су және канализация жүйесі тартылған. 
Үйдің ауласы кең. Офис және бизнес орталық ашуға ыңғайлы. Аса 
қымбат емес. Тел: 8 775 679 19 62

Қарқаралы қаласындағы Мәди көшесі 110 үйдің 1 пәтері 
сатылады. Үй төрт бөлмелі, қызыл кірпішпен қапталған. Су үйдің 
ішінде. Қора, гараж бар. Мал ұстауға ыңғайлы. Жері өте кең. 
Ақпарат алу үшін осы нөмерге хабарласып білуге болады. 8778-
460-94-96

Биылғы жылғы 2 маусымда 
ауданымыздың қадірлі ақса­
қалы, ішкі істер саласының ар­
дагері Бабайбеков Амангелді 
Әлжанұлы сексен жасқа қа­
раған шағында өмірден өтті. 
  Амангелді Әлжанұлы 1945 
жылы 8 қарашада Қарқаралы 
қаласында өмірге келген. N1 
қазақ орта мектебін 1963 жылы  
тәмамдағаннан кейін, 1964-
1967 жылдары әскер қатарында 
болады. Мүлтіксіз әскери қыз­
меті үшін үздік старшина бо­
лып оралған жігерлі жас    Қар­
қаралы зооветеринарлық тех­
никумына оқуға түсіп, 1971 
жылы үздік бітіріп шығады. 
Сол жылы қолында дипломы 
мен әскери билеті бар қайратты жігіт Қарқаралы ауданының 
ішкі істер бөліміне қызметке тұрады.   Ведомстводан тыс күзет 
бөлімінде алғашында қызметін старшина болып бастаған ол, 
табандылығымен, қажыр-қайратымен, ұйымдастырушылық 
қабілетімен жоғары көтеріліп, бөлімше командирі, одан кейін 
ведомстволық күзет бөлімінің бастығы болып жоғарылады. 
Жұмысына тиянақты, жауапкершілігі биік тегеурінді офицер 
қарамағындағы жүзден астам тәртіп сақшыларын шебер 
басқарып, жыл қорытындыларымен үнемі үздіктер қатарынан 
көрініп, грамота, медальдармен марапатталып отырды.

Ішкі істер саласында 35 жыл қызмет атқарып,  1997 жылы 
милиция майоры шенінде зейнеткерлікке шықты.

Ұзақ та үздік қызметі үшін Ішкі Істер Министрлігінің І, ІІ, ІІІ 
дәрежелі медальдарымен, "Ішкі істер органдарының үздігі" 
төсбелгісімен және өзге де медальдармен  марапатталған.  
  Соңғы уақытқа дейін Қарқаралы қаласы ардагерлер кеңесінің 
төрағасы болған Амангелді ағамыз көптеген ілкімді іс-
шаралардың басы-қасында болып, қаланың қоғамдық өміріне 
белсене араласты. Ардагерлердің мәртебесін көтеруге ба­
ғытталған игі бастамаларға ұйытқы болып, қоғамдық ұйым­
дармен, мектептермен қоян-қолтық жұмыс істеді. 

Отбасында 2 ұл, 3 қыз тәрбиелеп өсіріп, немере-жиендерінің 
сүйікті, қамқоршы атасы болды. 

Ел сыйлаған қадірлі ақсақалымыз Амангелді Әлжан­
ұлының қайтыс болуына байланысты, отбасы мен туған-
туыстарына қайғыларына ортақтасып көңіл айтамыз.  
Амангелді ағамыздың жарқын келбеті, қоғамға сіңірген еңбегі 
ауданымыздың тарихында сақталары сөзсіз.

Ә.АРҒЫНОВ, С.ОСПАНОВ, Д.ОМАРОВ, С.МУСИН, 
Н.ІЛИЯШ, Ш.ШӘРІП, А.РАХЫМБЕРГЕНОВ,

О.ЖҮКІБАЕВ, С.ӘЛИҰЛЫ

Аудан әкімдігі, аудандық мәслихат және ардагерлер кеңесі ау­
данымыздың ең жасы үлкен қариясы, ғасырдан асқан ардақты 
әже, ардагер ұстаз

Шамшабану АҚПАРҚЫЗЫНЫҢ 
қайтыс болуына байланысты отбасы мен туған-туыстарына 
қайғыларына ортақтасып көңіл айтады.

Амангелді БАБАЙБЕКОВ

Осы бағытта Департамент ағымдағы 
жылы 10-нан астам қызмет алушының 
бұзылған құқықтарды қалпына келтір­
генін атап өткен жөн.

Атап айтқанда, Мемлекеттік қызмет 
істері агенттігінің Қарағанды облысы 
бойынша департаментіне Қарағанды 
қаласы әкімдігінің бұрын билборд конс­
трукцияларына берілген жер учаскесін 
жалға алу мерзімін ұзартудан бас тарту 
фактісі бойынша Қарағанды қаласының 
тұрғыны жазбаша шағым түсірді.

Өз кезегінде Департамент шағымды 
объективті және жан-жақты қарау үшін 
маңызы бар құжаттарға құқықтық тал­
дау жүргізді, оның қорытындысы бо­
йынша Қарағанды қаласы әкімдігі та­
рапынан іс-әрекеттердің заңсыздығы 
фактісі анықталды, бұл заңдылықтың 
бұзылуына әкелді.

Шағымды қарау қорытындысы бо­
йынша Департамент Қарағанды қаласы 
әкімдігінің атына көрсетілетін қызметті 
алушының өтінішін қайта қарау жә­
не тиісті шешім шығару жолымен заң­
дылықты бұзушылықтарды жою туралы 

хат жолдады.
Осылайша, Департаменттің көме­

гімен көрсетілетін қызметті алушы Қара­
ғанды қаласының әкімдігіне қайтадан 
өтініш берді, осылайша көрсетілетін 
қызметті алушының бұзылған құқықтары 
мен заңды мүдделері қалпына келтірілді.

Сонымен қатар, Департамент 
«EgovKzBot2.0» платформасы арқылы 
– азаматтардың құқықтарын қалпына 
келтіру жұмыстарын атқаратынын жет­
кіземіз. Берілген платформа арқылы 
қызмет алушылар өз шағымдарын қал­
дыра алады.

Бұзылған құқықтар мен заңды мүд­
делерді қалпына келтіру мәселесі 
Мемлекеттік қызмет істері агенттігінің 
Қарағанды облысы бойынша департа­
ментінде ерекше бақылауда.

  С.ШЕРИМБАЕВА,
 Мемлекеттік қызмет істері 

агенттігінің Қарағанды облысы 
бойынша Департаменті 

Мемлекеттік көрсетілетін қызметтер  
басқармасының бас маманы

Көрсетілетін қызметті алушының 
бұзылған құқықтарын қалпына келтіру 
– бұл жүргізілген тексерудің тиімділігін 
және анықталған проблемаларға жедел 
ден қоюды растайтын маңызды қадам.

Мұндай әрекеттер қызмет көрсету 
жүйесіне деген сенімділікті арттыруға 
және қызмет көрсету сапасын жақсартуға 
ықпал етеді. 

Мәселен, Мемлекеттік қызмет іс­
тері агенттігінің Қарағанды облысы 
бойынша Департаментіне «Құрылыс 
және реконструкция (қайта жоспарлау, 
қайта жабдықтау) жобаларын әзірлеу 
кезінде бастапқы материалдарды ұсы­
ну» мемлекеттік көрсетілетін қызметі 
бойынша берілген бас тартумен ке­
ліспейтіндігі туралы қызмет алушы 
шағым білдірді.

Департаментпен жүргізілген бақылау 
шарасының нәтижесінде мемлекеттік 
қызмет көрсетуден бас тартудың негізсіз 
екендігі анықталып, қызмет алушының 
бұзылған құқығы қалпына келтірілді.

Бұл өз кезегінде құжаттарды мұқият 

талдау және әрбір нақты жағдайдың 
мән-жайларын терең зерттеу арқылы 
мүмкін болды. 

Құрметті қызмет алушы, егер Сіз 
мемлекеттік қызмет алу барысында 
әкімшілік кедергілер, оның ішінде мем­
лекеттік қызмет көрсету кезінде артық 
құжаттар талап ету, мемлекеттік қызмет 
көрсету мерзімін бұзу, негізсіз бас тарту 
немесе тағы басқа заң бұзушылықтарға 
жол берілгеніне куә  болсаңыз, Депар­
таментке келесі мекенжай бойынша 
жүгіну арқылы бұзылған құқықтарыңызды 
қалпына келтіре аласыз.

Біздің мекенжай: Қарағанды қаласы, 
Нұрсұлтан Назарбаев даңғылы, 39. 
Байланыс нөмерлері: 8 (7212) 50-40-66, 
8 (7212) 50-33-83 кеңсе нөмірі.

С.АМАНГЕЛЬДИНОВА,
Мемлекеттік қызмет істері 

агенттігінің Қарағанды облысы 
бойынша Департаменті 

Мемлекеттік көрсетілетін қызметтер  
басқармасының бас маманы 

Мемлекеттік қызмет көрсету 

Қызмет алушының 
құқығы қалпына 
келтірілді

Мемлекеттік қызмет істері агенттігінің Қарағанды облысы бойынша 
департаментінің функцияларының бірі мемлекеттік қызметтер көрсету 
сапасын бақылау, мемлекеттік қызметтер көрсету саласындағы заңнама 
талаптарының бұзылуына жолбермеу, сондай-ақ көрсетілетін қызметті 
алушылардың бұзылған құқықтарымен заңды мүдделерін қалпына 
келтіру жөнінде шаралар қабылдау болып табылады.

Қызмет алушының 
құқығы қалпына
келтірілді

ҚР Мемлекеттік қызмет істері агенттігінің Қарағанды облысы 
бойынша департаменті қызметінің басым бағыттарының бірі халыққа 
сапалы мемлекеттік қызмет көрсетуді қамтамасыз етуге, көрсетілетін 
қызметті алушылардың құқықтарын қорғауға және қалпына келтіруге 
баса назар аудару болып табылады.

ХАБАРЛАНДЫРУ

"RASA 2018" ЖШС М блоктары шегінде қатты пайдалы 
қазбаларды барлау жоспарына экологиялық құжаттама 
бойынша ашық жиналыс нысанында қоғамдық тыңдаулар 
өткізеді-43-72-(10а-5в-21,22), М-43-72-(10г-5а-1,2,7,8). 

Әсер ету аумағы: Қарағанды обл., Қарқаралы ауданы, 
Абай а/о, Мыржық а.; Мәди а/о, Едірей а. 

Тыңдаулар 21.07.2025 ж. өтеді.: 
Абай а/о, Мыржық ауылы,16 мекенжайы бойынша 
10:00 Ықтимал әсерлер туралы есеп 
11:00 Жол берілетін шығарындылар нормативтері; қор­

шаған ортаны қорғау жөніндегі іс-шаралар жоспары, өн­
дірістік экологиялық бақылау бағдарламасы, Қалдықтарды 
басқару бағдарламасы. 

Мекен-жайы: Мади а/о, Едірей ауылы,10: 
15:00 Ықтимал әсерлер туралы есеп 
16:00 Жол берілетін шығарындылар нормативтері; қор­

шаған ортаны қорғау жөніндегі іс-шаралар жоспары, өн­
дірістік экологиялық бақылау бағдарламасы, Қалдықтарды 
басқару бағдарламасы 

сондай-ақ Zoom конференциясы арқылы 
(Идентификатор: 2349387375, кіру коды: 1ed70s;: https://
us06web.zoom.us/j/2349387375?pwd=CJqL7z9DzLiBOeaM9
onUHFFbXGQsSO.1). 

Бастамашы: "RASA 2018" ЖШС, Абай обл., Семей қ., А. 
Ибраев К-сі, 145 үй, 20 пәтер

Әзірлеуші: "EcoAudit" ЖК, Қарағанды қ., Ардақ к-сі, 35, 
кв, 2. 

Құжаттамамен танысуға болады https://hearings.
ndbecology.gov.kz/, https://www.gov.kz/memleket/entities/
karaganda-tabigat?lang=ru. 

Ескертулер мен ұсыныстар тыңдаулар өткізілетін күн­
ге дейін 3 жұмыс күнінен кешіктірілмейтін мерзімде қабыл­
данады: ndbecology.gov.kz, expertiza.upr_krg@mail.ru және 
мекен-жайы: Қарағанды қ., Лобода к-сі, 20, тел. 8 (7212) 
568166 

Қосымша ақпарат.: aakbarova@gwm.fund, +77772334050.

ОБЪЯВЛЕНИЕ

ТОО «RASA 2018» проводит общественные слушания в 
форме открытого собрания по экологической документации 
к Плану разведки твёрдых полезных ископаемых в 
пределах блоков М-43-72-(10а-5в-21,22), М-43-72-(10г-
5а-1,2,7,8).

Территория воздействия: Карагандинская обл., Кар­
каралинский р-н, Абайский с/о, с.Мыржык; Мадийский с/о, 
с.Едірей 

Слушания состоятся 21.07.2025 г.: 
по адресу: Абайский с/о, с. Мыржык, д.16
10:00 Отчет о возможных воздействиях
11:00 Нормативы допустимых выбросов; План 

мероприятий по охране окружающей среды, Программа 
производственного экологического контроля, Программа 
управления отходами

по адресу: Мадийский с/о, с.Едірей, д.10: 
15:00 Отчет о возможных воздействиях
16:00 Нормативы допустимых выбросов; План ме­

роприятий по охране окружающей среды, Программа 
производственного экологического контроля, Программа 
управления отходами а так же посредством Zoom кон­
ференции (Идентификатор: 2349387375, код доступа: 
1ed70s;: https://us06web.zoom.us/j/2349387375?pwd=CJqL7
z9DzLiBOeaM9onUHFFbXGQsSO.1).

Инициатор: ТОО «RASA 2018», обл. Абай, г.Семей, ул. 
А.Ибраева д.145 кв.20

Разработчик: ИП «EcoAudit», г. Караганда, ул. Ардак, 
35, кв 2.

С документацией можно ознакомиться на https://
hearings.ndbecology.gov.kz/, https://www.gov.kz/memleket/
entities/karaganda-tabigat?lang=ru.

Замечания и предложения принимаются в срок не 
позднее 3 рабочих дней до даты проведения слушаний: на 
ndbecology.gov.kz, expertiza.upr_krg@mail.ru и по адресу: 
г.Караганда, ул.Лободы 20, тел.8 (7212)568166

Доп. инф.: aakbarova@gwm.fund, +77772334050.

Жас қазақстандықтар министрге
хат жолдай отырып, мектепте 
не өзгерткісі келетінін айта алады

Оған еліміздің барлық өңірлеріндегі балалар мен 
жасөспірімдер қатыса алады. Қатысушылардан ұзақтығы 
1 минуттан аспайтын қысқа бейнежазба немесе мәтіні бар 
фото-пост форматында келесі сұрақтардың біріне жауап 
беру сұралады:

* Өз мектебіңде, қалаңда немесе еліңде нені өзгерткің 
келеді?

* Сенің үнің естіледі дегенді қалай түсінесің?
* Қазақстандағы балалардың болашағын қалай 

елестетесің?
* Арманыңдағы мектепті сипаттап жаз немесе суретін сал.
Жарияланымдар әлеуметтік желілерде #БалаларҮні 

хэштегімен жарияланады. Ең үздік идеялар өңірлік 
және республикалық деңгейде қолдау тауып, көпшілікке 
ұсынылады.

Челлендждің басты мақсаты — балаларға өз ойларын 
ашық айтуға, оның дауысының естілуіне және мектеп пен 
қоғамдық ортаны жақсартуға өз үлестерін қосуға мүмкіндік 
беру.

Челлендж «Бала үні» тақырыптық күні аясында 
ұйымдастырылды.

Қарағанды облысы әкімдігінің баспасөз қызметі

Жеке куәлікті енді онлайн
ресімдеуге болады

Бастапқы кезеңде жарамдылық мерзімі өтіп кеткен 
(бірақ 10 күннен аспайтын) немесе жарамдылық мерзімі 
аяқталғанға дейін күнтізбелік 30 және одан аз күн қал­
ған жеке куәлікті ғана айырбастауға болады. Басқа 
жағдайлардың барлығында Халыққа қызмет көрсету 
орталығына жүгіну қажет.

Пилоттық жобаны іске қосу туралы бірлескен бұй­
рыққа екі министрлік – ішкі істер және цифрлық даму, 
инновациялар және аэроғарыш өнеркәсібі министрліктері 
қол қойды.

«Қазақстан Республикасының азаматтарына пас­
порттар мен жеке куәліктер беру» мемлекеттік қызметін 
көрсету бойынша пилоттық жобаны онлайн-форматта іске 
қосылсын», – делінген құжатта.

Сондай-ақ, алгоритм бекітілді: мемлекеттік қызмет eGov 
электронды үкімет порталы және халықты құжаттандыруға 
арналған мобильді қосымшалар арқылы қолжетімді.

Жаңа жеке куәлікті алуға арналған онлайн-өтінім 
көрсетілетін мемлекеттік қызмет талаптарына сәйкес 

???????????

Қазақстанның Білім министрлігінің басшысына балалар жүгініп, мектепте не өзгерткісі келетінін 
айта алады. Халықаралық балаларды қорғау күні қарсаңында 1 маусымға дейін әлеуметтік 
желілерде #БалаларҮні республикалық челлендж өтеді.

???????????

Қазақстанда 28 мамырдан бастап онлайн-
форматта «Қазақстан Республикасының 
азаматтарына паспорттар мен жеке куәліктер беру» 
мемлекеттік қызметін көрсету бойынша пилоттық 
жоба іске қосылды.

дербес толтырылады. Содан кейін тіркеу талоны қа­
лыптастырылады және өтінім өтініш берушінің тұрғылықты 
жері бойынша көші-қон қызметі басқармасына жіберіледі. 
Қызметкерлер деректердің дұрыстығын, фотосуреттер 
мен қолтаңбалардың белгіленген талаптарға сәйкестігін 
тексереді. Егер өтінім дұрыс ресімделсе, оған ЭЦҚ-мен қол 
қойылады және құжатты дайындау үшін беріледі.

Қандай да бір сәйкессіздіктер анықталған жағдайда 
өтінім күшін жояды. Оны қайта беруге болады.

Дайын құжатты көші-қон қызметінің тіркеу пунктінен 
талон нөмірі негізінде жеке өзі алу қажет.

Бұйрыққа сәйкес пилоттық жоба 2026 жылғы 31 
наурызға дейін жұмыс істейді.

Қарағанды облысы әкімдігінің баспасөз қызметі


